
Батыр атамызды 
еске алу турнирі 

Қостанай қаласы «Динамо» ДСҚ спорт 
кешенінде самбо күресінен 2002 – 2004 
жылы туылған жасөспірім ер балар және 
қыз балалар арасында Кеңес Одағының 
батыры, халық қаһарманы, Отаны үшін 
аянбай көзсіз ерлік танытқан батыр атамыз 
Сұлтан Баймағанбетовті еске алуға арналған 
Республикалық турнир өткізілді. 

Жарысты өткізудегі негізгі мақсат қазіргі 
және келешек ұрпақтардың осындай батыр 
аталарымыздың ерліктерін ұмытпай, әрдайым 
ұран қылып, жадыларында мәңгі сақтауы қажет. 
Өйткені бұлай бейбіт әрі тыныш өмір сүріп 
жатқанымыз осындай батыр бабаларымыздың 
арқасы. Біз келешек ұрпақ ата-бабаларымызға 
алғыс ретінде ең болмағанда осындай жұрт 
жиылған байрақты іс- шараларды өткізіп, батыр 
бабалар аруағына тағзым етуіміз парыз.

Бұл турнир осымен Қостанай облысы самбо 
күресі және жауынгерлік самбо федерациясы 
президентінің, Қостанай облысы әкімдігі 
дене шынықтыру және спорт басқармасы 
басшылығының, сонымен қатар Қостанай 
облысы «Динамо» дене шынықтыру спорт 
қоғамы төрағасы бірінші орынбасарының 
және Қостанай академиясы басшылығының 
қолдау көрсетіп, үлес қосуы арқасында ЖжДД 
кафедрасының оқытушы – жаттықтырушылар 
мен курсанттарының ұйымдастыруында 
6-шы рет өткізіліп отыр. Бәсі жоғары бұл дода 
ағымдағы жылдың қыркүйегінде өтетін ҚР 
чемпионатына дайындық және соның бастамасы 
ретінде жоспарланған болатын. 

Турнирге еліміздің 6  өңірінен, атап айтсақ 
Қостанай облысы, Қарағанды облысы, Батыс 
Қазақстан облысы, Шығыс Қазақстан облысы, 
Атырау облысы және Ақмола облысы, сондай-
ақ Астана қаласынан  90-ға жуық самбошылар 
қатысты. 

Барша келген көрермендерді жарысқа 
қатысушылардың жасаған керемет айла-
тәсілдері және қайтпас мінезділіктері таң 
қалдырды, әсіресе бұрымдыларымыздың самбо 
күресіне деген талпыныстары мен көрсеткен 
құрметтері таңдай қақтырмай қоймады. 
Самбошылардың жеңіске деген құлшыныстары 
олардың жүздерінен байқалып тұрды. Бірінің  
бағы мен бабы қатар шауып жатса, екінші бірі 
жарысты жарты жолдан аяқтап жатты. Жалпы 
бұл жарыстан қатысушылар өздеріне қажетті 
мол тәжірибе мен күш жинақтады деп сеніммен 
айта аламыз.

Турнир аяқталған соң «Еңбек» спорт 
кешенінде осы алты өңірден келген 
қатысушылармен бірлесіп үш күндік оқу-жаттығу 
жиыны өткізілді. Жаттығу барысында алтын 
уақыттарын бөліп, жас палуандарға шеберлік 
сағатын өткізген дзюдодан Әлем және Еуропа 
жеңімпазы, ХДСШ Дайырұлы Талғат Аубакіров 
ағамызға, дзюдо күресінен Қазақстанның жалғыз 
КСРО жеңімпазы, Атланта Олимпиада ойындары 
және Әлем чемпионатының қатысушысы, 
ХДСШ Аширов Сергей Сеноровичке, дзюдодан 
Азия ойындары және чемипионатының 
жеңімпазы, Сидней Олимпиада ойындары 
және Әлем чемпионатының қатысушысы, 
Науырзым ауданының тумасы Баглаев Иван 
Васильевичке, Түркменстан және Ресей 
Федерациясының самбо күресі мен дзюдодан 
еңбегі сіңген жаттықтырушысы, Халықаралық 
дәрежедегі төреші, шеберлер арасында Европа 
чемпионы және Әлем Чемпионатаның жүлдегері 
Мкртычан Сурен Людвиговичке және Шеберлер 
арасындағы әлем чемпионатының бірнеше 
дүркін жеңімпазы, Халықаралық дәрежедегі 
спорт шебері, Қостанай облысы самбо күресі 
федерациясының президенті Ермағамбетов 
Нұржан Бегайдарұлы ағаларымызға алғысымыз 
шексіз!

Тұрсынбай   ДУМАНЖАН,
ҚР ІІМ Қостанай

Академиясы курсанттар 
баспасөзі қызметінің мүшесі

2018 жылдың 21 
мамырында Қостанай 
облысының Островский 
кітапханасында жастарға 
қазақ поэзиясын насихаттау, 
жас ақындардың 
шығармашылығы мен өмір 
жолын таныстыру, өлеңдерін 
көпшілік оқырманның жүрегіне 
жеткізу, жаңа есімдерді ашу 
мақсатында қаламыздың 
енді ғана қанаттары қатайып, 
буындары бекіп, қаламдары 
енді ғана ұшталып келе жатқан 
жас ақындарымен кездесу 
өтті. 

Бұл кездесу 2016 жылдан 
бері бастау алып келе жатқан 
«Жаңа есімдерді ашамыз» атты 
әдебиетке серпін беретін жаңа 
жобаның аясында өткізілген 
болатын. Бұл жобаның мақсаты 
кітапхана оқырмандарын, жас 
ұрпақты туған жеріміздің өнерлі 
тұлғаларының өмірімен және 
шығармашылығымен таныстыру. 
Бүгінгі өткен кешке де әдебиетті, 
өнерді жандарына жақын 
тартқан, өздері айтпақшы «ақын 
болмасақ та, ақынға жақынбыз» 
деп таныстырған Жанжігітов 
Сырым, Абдрашева Венера 
және Тасболатова Гүлназ есімді 
жас таланттар шақыртылыпты. 
Сөз өнерін кие тұтқан 

қалам иелеріне қай қоғамда 
өмір сүрмесін айналасына 
сергек қараумен қатар, өмір 
құбылыстарын сезімталдықпен 
суреттеу тән екені белгілі. Бұл 
жыр кешінің кейіпкерлері де 
ерекше жаратылған жүректі 
жас қаламгерлер екен. Олар әлі 
ешкімге белгілі болып, көпшілік 
алдында топ жармағандарымен 
ш ы ғ а р м а л а р ы н ы ң 
терең мағыналығымен, 
пайымдылығымен отырған 
жұртты тәнті етті. 

Әсем әнмен басталған 
кеш Венераның «Туған жер», 
«Өмірдің сыры», Гүлназдың 
«Қуаныш болсын», «Арманда» 
өлеңдерімен жалғасты. Көп 
өлеңдерін жас қаламгерлер 
өздері оқыса, кейбірін «Тұмар» 
өнерлі жастар клубының мүшесі 
Талғат Айдана, «Толқын» 
шығармашылық студиясының 
мүшелері Кеңшілік Бақытжамал, 
Аяжан Алтайқызы әсерлі етіп 
жеткізе білді.

Кеш барысында Сырым 
Жанжігітовтың тастанды бала 
туралы оқыған монологы жүректі 
тебірентіп, тыңдарманды 
біраз ойға қалдырғаны сөзсіз. 
Сахналық қойылыммен 
отырғандардың назарына 
жеткізілген бұл туынды қазіргі 
қоғамдағы болып жатқан 

неше түрлі жантүршігерлік 
оқиғалардың көрінісі іспеттес. 
Сондай-ақ Абдрашева 
Венераның Абай Құнанбайұлына 
арнаған «Ақынмен сырласу» 
атты тырнақалды туындысы 
оқылды. Өлең шумақтарынан 
жас ақынның жан тебіреніс сезімі 
анық байқалып тұрды. Сондай-ақ 
Сырымның «Көрінетін қара жоқ», 
«Өмір туралы сыр», Тасболатова 
Гүлназдың «Қыстың ызғары» 
атты туындылары көрерменге 
тарту етілді. 

Жас ақындар өз өнерлерін 
ортаға салып шабыттарын 
шыңдаса, кеш қонағы ретінде 
көрермен болып келген 
«Қостанай облысы ТЖД Өрт 
сөндіру және авариялық-құтқару 
жұмыстары қызметі» мемлекеттік 
мекемесінің жиырмаға тарта 
қызметкері сол өнермен кеш 
бойы сусындаумен отырды, 
олар қаламгерлердің әрбір 
шығармаларын қол шапалақтап 
қолдаудан шаршамады. Күн 
сайын сумаңдаған отпен бетпе-
бет келіп, талай адамның 
өмірін құтқарып қалған бұл 
өрт сөндірушілер үшін рухани 
азық, өз Отанына, өз еліне, 
жеріне деген отансүйгіштік сезім 
тудыратын отырыс болды.

 Сондай-ақ кешке жас 
ақындардың достары жиналып 

құттықтау лебіздерін білдіріп 
жатты. Мәдениет және өнер 
қызметкерлері мерекесі күнімен 
тұспа-тұс келген кешке Қостанай 
қалалық орталықтандырылған 
кітапхана жүйесінің кітапхана 
қызметкерлері де қатысты. 
Шығарманы шағын әдеби 
ортаның пікірімен емес, халықтың 
ықыласымен таразылағанды 
жөн көрген жас қаламгерлерге 
біз де өз тілегімізді айтып, 
кештен алған әсерімізді ойша 
қорытып тарқастық. 

Иә, поэзия! Бұл Мұқағали 
айтып кеткен поэзияның ұшы-
қиыры жоқ, үңілсең тереңіне 
батасың, онымен сусындайсың, 
жан рахатын табасың. Сол 
әлемге аяқтарын енді ғана 
басқан, енді ғана бойына сүңги 
бастаған бүгінгі кештің жаңа 
есімдеріне біз де «Арман деген 
ерте оятатын шуағың, биіктерге 
ұшыратын қанаттарың» 
талмасыншы деп тілегімізді 
айтып кете бардық. Тәлімі мен 
тәрбиесі мол, өз ана тілін, қазақ 
тілін бойына сіңіріп өскен әрбір 
адамның санасына бұл кештің 
берері мол болды ау деген 
ойдамыз. 

«Қостанай облысы ТЖД 
ӨС және АҚЖҚ» 

ММ баспасөз қызметі

Еліміздің қылмыстық-атқару 
жүйесінде соңғы жылдары қолға 
алынып жатқан реформалар өз 
жемісін беруде. Бұл мәселе жақында, 
18 наурызда Қостанайда «Қазақстан 
Республикасының қылмыстық-атқару 
жүйесі: қазіргі түйткілдері мен даму 
болашағы» тақырыбымен өткен 
халықаралық ғылыми-практикалық 
конференцияда жан-жақты талқыланды. 

Өткізілуі дәстүрге айналған  ғылыми-
практикалық конференцияда осы жолы 
Қазақстандағы қылмыстық-атқару 
заңнамасы мен қылмыстық-атқару жүйесі 
төңірегіндегі отандық және шетелдік 
тәжірибені талқылау, аталған заңнаманың 
сотталғандарды жазалау және қайта 
әлеуметтендірудегі жетістіктерінің әлеуметтік 
тиімділігінің түйткілдерін зерттеу, қоғамнан 
оқшаулауға қатысы жоқ жазалардың 
даму тиімділігіне баға беру, қылмыстық-
атқару жүйесі қызметінің ұйымдастыру-
жүйелік құрылымы, саяси-құқықтық және 
психологиялық-педагогикалық қамтуды 
шешу жолдарын қарастыру мәселелері 
талқыланды. 

Конференцияға Қазақстан Республикасы 
Парламенті Мәжілісінің Заңнама және сот-
құқықтық реформа жөніндегі комитетінің 
төрағасы, заң ғылымдарының докторы 
Нұрлан Әбдіров, ҚР Жоғарғы сот, Бас 
прокуратурасы өкілдері, Германия, 
Ресей, Беларусь елдерінің ғалымдары 
мен заңгерлері, облыс әкімінің бірінші 
орынбасары Ғауез Нұрмұхамедов пен 
прокуратура, ішкі істер органдарының 
өкілдері қатысты.

Парламент Мәжілісінің Заңнама және 
сот-құқықтық реформа жөніндегі комитетінің 
төрағасы Н. Әбдіров еліміздегі осы саланың 
жай-күйі туралы біршама түсінік берді. Оның 
мәлімдеуінше, соңғы бірнеше жыл бойы бас 

бостандығынан айыру 
орындарында отырған 
адамдардың санын 
азайту бағытында 
көптеген жұмыстар 
атқарылған. Соның 
нәтижесінде Қазақстан 
бұл тұрғыдағы  
халықаралық рейтинг 
бойынша едәуір 
жоғары көтерілген. 
Нақтырақ айтқанда, 
осыдан жиырма жыл 

бұрын еліміз 10 мың адамға шаққанда 
«отырғандардың» саны бойынша үшінші 
орында болатын. Қазір әлемдегі 220 елдің 
арасында 73-ші орынды иеленіп отыр. 
Бұл, әрине, құқық саласына енгізілген 
реформалардың, Елбасының  «100 
нақты қадам» Ұлт Жоспарының 33 және 
34-ші қадамдарында атап көрсетілген 
тапсырманың іске асырылуының  нәтижесі. 
Мәселен, жаңа Қылмыстық кодекс аясында 
бірқатар жазалау түрлері өзгеше сипат алып, 
соны, тың тәсілдер іске асырыла бастады, 
бас бостандығынан айыру жазаларын 
оңтайландыру арқылы «отыратындар» 
санының азайтылуына байланысты 
еліміздің сегіз түзеу мекемесі жабылды. 
Бұрыннан да бар, айыппұл төлеу, не 
болмаса қоғамдық жұмыстарға тарту сияқты 
жазалау түрлері жетілдіріле түсті. Сондай-
ақ түзеу мекемелерінде ұсталушылар үшін 
жұмыспен қамту мәселелеріне де айрықша 
назар аударыла бастады.

- Еліміздің  қылмыстық-атқару 
жүйесі бойынша жаңа кодекс қабылданып, 
заңнамамыз өзгертілді. Бұл заңнама 
бойынша жазалаудың, негізінен, бас 
бостандығынан айыру түріне емес, басқа 
тәсілдеріне басымдық берілді. Мысалы, 
жеңіл қылмыс жасағандарды бірден 
түрмеге тоғытпай, оларды мәжбүрлеп 
түрлі жұмыстарға жіберу, айыппұл төлету 
жазасы секілді жеңілдіктер қарастырылған. 
Сол сияқты бас бостандығынан айырылып, 
түзеу орындарында отырғандарды сол 
жерде жұмыспен қамту мәселесі де одан әрі 
дамытыла түсетін болады. Негізінен, олар 
ештеме істемей, жай ғана бос отырмаулары 
керек, мүмкіндігінше табыс табатын болуы 
тиіс. Бұл бір жағынан, ел экономикасына 
пайдасын тигізеді. Ол үшін сол жерлердің 
өзінде қандай да бір өндіріс, жұмыс 
орындарын ашу қажет. Мұндай мүмкіндік күні 

ертең олар бостандыққа шыққан кездерінде 
немен айналысарларын білмей далада 
қалмауларына септігін тигізеді. Мұның 
үстіне, түзеу мекемелерінен шыққан соң 
олардың қайтадан қылмысқа баруларына 
да, осы жұмыссыздықтың  тигізетін салқыны 
аз болмаса керек. Сондықтан олар осы бас 
бостандығынан айрылып, қоғамнан оқшау 
ұсталатын жерлерінде еңбекке бейімделсе, 
тәжірибе жинаса, пайдасы тиетіні сөзсіз, - 
дейді Н. Әбдіров.

Айта кеткен жөн, осынау халықаралық 
конференцияда  түрмедегі адамдарды 
азаптау мәселесі  жайында да әңгіме 
қозғалды. ҚР Бас прокуратурасы 
басқармасының аға прокуроры Ержан 
Жақыповтың айтуынша, бүгінгі таңда бұл 
мәселе әлі де өзекті қалпында қалып отыр. 
Халықаралық құқық заңнамасымен тыйым 
салынғанына қарамастан, елімізде мұндай 
келеңсіз жайларды түпкілікті ауыздықтау 
әзірше мүмкін болмай тұрса керек. 
Сондықтан оның пікірінше, бұл тұрғыдағы 
жұмысты күшейте түскен жөн.

- Осыдан жиырма жыл бұрын 
Қазақстан Республикасы БҰҰ-ның Азаптауға 
қарсы конвенциясына қосылып, 2008 жылы 
аталған конвенцияның факультативтік 
хаттамасы ратификацияланды. Содан бері 
елімізде адам құқықтарын қорғауды жетілдіре 
отырып, халықаралық стандарттарға 
сай қадамдар жасалуда. Бүгінде түрме 
жүйесіне енгізіліп жатқан халықаралық 
жаңалықтардың ішінде – азаптауға қарсы 
күрес пен азаптауға жол бергендерге 
қатаң жаза қолдану да бар. Дегенмен, әлі 
де жабық мекемелердегі азаматтарды 
азаптау мәселесі бүгінде өзекті болып отыр. 
Жыл сайын прокуратура органдарында 
жеті жүздей шағым тіркеледі. Соңғы төрт 
жыл ішінде заңсыздыққа жол берген 80 
лауазымды тұлға жауапқа тартылды. 
Заңсыздықты болдырмау үшін былтыр 
біз «Азаптаусыз қоғам» атты жобаны іске 
асырдық, - дейді Ержан Жақыпов.

Конференцияда сондай-ақ Елбасының 
“100 нақты қадам” Ұлт Жоспарының 33-
қадамында көрсетілген бас бостандығынан 
айыру орнынан босаған және сынақтан өту 
қызметіне тіркелген азаматтарды әлеуметтік 
оңалтудың тиімді жүйесін қалыпқа келтіруді 
жүзеге асыру, пробация институтын дамыту 
туралы да айтылды. 

М. БАЙМЫРЗАҰЛЫ

ҰЛТ ЖОСпАРЫ: ҚЫЛМЫСҚА ҚАРСЫ КҮРЕС 

31 мамыр 2018 ж.

Қылмыстық-атқару жүйесіндегі реформалар өз жемісін беруде

Студентті буындырып өлтірген

Жунусбеков М
Вычеркивание



31 мая 2018 г. стр. 13№ 21 (705) 

Порядок 
и Право

Бетті жүргізуші Мейраш ЖҮНІСБЕКОВ, e-mail: meyrash@mail.ru

Т   рТіп  ж   не     y   ы

13-бет

ҚР ІІМ ҚАЖК «УК-161\11 мекемесі» 
РММ-де 2019 жылдың 19 мамырында 
«Ашық есік күні» болып өтті. Бұл 
мерекеге сотталғандардың туған-
туыстары мен жақындары, 
сондай ақ қоғамдық бақылау 
комиссиясының, ұлттық 
преветивті механизмнің өкілдері 
шақырылды.

Қостанай облысы бойынша 
ҚАЖД САТжБ бастығы әділет 
капитаны Дамир Жумабаевич 
Махметов және САТжБ аға 
инспекторы әділет капитаны Айдос 
Муратович Рамазанов осы мерекені 
өткізуге тәжірибелік көмек көрсетті.

25 тен астам қонақ осы 
күні мекемеге келіп кетті. 
Осында жазасын өтеп жатқан 
сотталғандардың әрқайсысы 
өздерінің туған-туыс жақындарын 
шақыруға мүмкіндік алды. Алдымен 
қонақтарға осы іс-шараны 
ұйымдастырудың мән-жайы түсіндірілді, 
кіші қауіпсіздік колониясының 
сотталғандардың түзелуіндегі рөлі 
туралы кішігірім әңгімені келушілер 
ерекше назармен  тыңдады. 

Ал енді көптен күткен сәт келді, 
кейбірінде жақын адамымен кездесуден 
қуаныштан көздерінен жас шығып 
жатса, келгендер жағын мекемеде 
ұстау режимі туралы өздерінде 
қалыптасқан ұғымдарының басқаша 
болып шыққандығы таңғалдырып жатты. 
Өйткені, барлығын да олардың туыстары 
қандай жағдайларда тұратындығы  
алаңдататын еді. Мұндағы жағдайды 

көріп, оң көзқарас қалыптасты.
Қонақтарға сотталғандарға 

бірінші медициналық көмек 
көрсететін санитарлық 
бөлім, сотталғандарда 
эстетикалық вкусты және 
табиғаттың сұлулығын түсінуді 
тәрбиелеу мақсатында 
кітапхана, көркемөнер үй-
жайы көрсетілді. Ата-аналар 
және іс-шара қонақтары 
монша-жуу комбинатына және 
сотталғандардың асханасына 
барып қайтты. Асхана 
мәзірімен танысты, онда олар 
сотталғандардың түскі асының 

дәмін татты және тамақтың дәміне таң 
қалды, содан соң сотталғандардың 
туыстары мекеме қызметкерлерімен 

олардың туыстары және жақындары 
тұрып жатқан жасақтарға барды. 
Келушілер сотталғандар мекеменің 
ашық спорт аумағында және тренажерлік 
залында спортпен айналысатына таң-
тамаша қалды. Мекемеде сотталғандар 
арасында волейбол және футбол 
бойынша спартакиадалар, жарыстар жиі 
өткізіліп тұрады. 

Міне, сотталғандар және олардың 
туыстары, жақындары мерекелік 
дастарханда бас қосты. Туған-
туыстардың сөздері таусылмады. 
Аналар көз жастарын сүртті, күйеулер 
сүйіктілерінің қолдарын жібермеді, әкелер 
өздерінің кішкентай балаларын қайт-
қайта сүйе берді. Мекеме қабырғасында 

балалық күлкі естілді. Сырт жағынан жай 
адамдар көп уақыттан соң үлкен үстелдің 
ортасында бас қосқан сияқты көрінді. 

Осыдан соң, сотталғандардың ата-
аналары және туған-туыстары акт 
залына шақырылды, онда ҚР ІІМ 2014 
жылғы № 58 бұйрығының 1т.5 т. 7т\а 
сәйкес сотталғандарды бірге тәрбиелеу 
бойынша жиналыс өткізілді, қарсы 
алу сөзімен сотталғандар арасында 
тәрбие жұмысын ұйымдастыру бөлімінің 
бастығы әділет лейтенанты Ғалибек 
Қайратұлы Төлепберген сөз сөйледі. 

Кіші қауіпсіздік колониясы 
бастығының тәрбие жұмысы бойынша 
орынбасары әділет майоры Марат 
Танатканович Нуркин бас бостандығынан 
айыру орындарындағы қорқынышты 
өмір туралы мифтерді сейілдіру,  жан-

ұялық байланысты сақтап қалу, әр 
сотталған оны жақсы көріп және 
үйінде күтіп отырғандығына сенімді 
болуы үшін жыл сайын «Ашық есік 
күні» өткізілетіндігін түсіндірді. 

Осы басқосуда мен де сөз алып 
«Әр адамның өмірінде әр алуан 
жағдайлар болады. Егерде, адам бір 
рет жолдан тайса, бірақ өзінің қатесін 
түзегісі келсе, онда ол адал және 
таза жұмыс жасайды, бұқаралық-
мәдени іс-шараларға белсене 
қатысады. Оған шартты мерзімінен 
бұрын босатылу, немесе жазасының 
өтелмеген бөлігін жазаның басқа 
түріне ауыстыруға мүмкіндік 
беріледі. Ол сотталғандарға оң 
ықпалын тигізеді, оларды үйіне 

туған-туыстарына  оралуына қосымша 
талпындырады - деп айтып өттім.

Әр қонақ қақпаның ар жағындағы өмір 
туралы оң көқараспен кетті. Осы сияқты 
іс-шара сотталған адамның ішкі өмірін 
тәрбиелеу және олардың әрқайсысында 
туған-туыстары қасында болған кездегі 
бостандықтың бағасының мағынасын 
нығайту үшін өте маңызды. 

Динара МАДИЯРОВА,
ҚР ІІМ ҚАЖК «УК-161/11 мекемесі» 

РММ 
САТжБ психологиялық 

қамтамасыз ету тобының 
аға инспектор психологы

әділет капитаны 

Президенттік көпсайыс 

2018 жылғы 20 мамырда Қазақстан 
Республикасы ІІМ Шырақбек Қабылбаев 
атындағы Қостанай академиясының спорт 
алаңында 1-3 курстар аралығында «Президенттік 
көп сайыстан» спорттық жарыс өтті.

 Қатысушылар 2 қашықтыққа:  жігіттер – 2400 
м, қыздар 800 м қашықтыққа жүгірді. Сайыстың 
шарты бойынша әр курстан 80 жігіт, 30 қыз қатысуы 
тиіс. Курстың көрсеткішін ең соңғы жүгіріп келген 
қатысушының уақытымен есептеді. Командалық 
көрсеткіште 11.16 минутта келген 2-курс курсанттары 
1- орынды қанжығасына байлап , 1 және 3-курсты 
артта қалдырды . 11.22 минутта жүгірген 1- курстың 
желаяқ жігіттері 2- курстан небәрі 6 секундқа қалып 
2-орынға ие болды. 3-курс курсанттары 12.05 
минутта жүгіріп 3-орынды қанағат тұтты. 

Өз қарсыластарын айқын басымдылықпен  
жеңген 1-курс курсанты В. Полукееваның көрсеткіші 
2.50 минут, 3-курс курсанты Н. Сенекина 3.04 
минутта келіп 2-орынға ие болды, ал 3-орынды 
3.10 минутта келген 2- курс курсанты О.Чужинова 
жеңіп алды. 2800 метр қашықтықта жақсы нәтиже 
көрсеткен 1-курс курсанты А. Бейімжанов 8.25 
минутта , 3-курс курсанты Р. Сейтхан 9.28 минутта, 
2-курс курсанты Д. Шафиғолла 9.42 минутта мәре 
сызығын кесіп өткен. 

Академия бастығы полиция генерал-майоры 
М.А Қызылов мырза қатысушыларға сәттілік 
тілеп келесі сайыстарға бұданда жоғары нәтиже 
көрсетулеріне тілектестік білдірді. 

Қатысушылар арасында бәсекелестік өте 
жоғары деңгейде болды, сайыс қызықты әрі 
тартысты өтті. 

С. НАҚЫпБЕКОВ,
ҚР ІІМ академиясының  1-курс курсанты 

Қазақстанның Бала құқықтары 
жөніндегі уәкілі Зағипа Балиева 
суицидке балалар қозғалысын 
құруды ұсынды, деп хабарлайды 
ҚазАқпарат тілшісі. 

«Суицид бойынша 2017 және 
2018 жылдың алғашқы 4 айына 
талдау жүргізіп көрдім. 2017 жылдың 
басында 64 суицид оқиғасы тіркелсе, 
2018 жылы - 49. Яғни, балалар мен 
жасөспірімдер арасындағы суицид 
23 процентке төмендеген. Өзіне-өзі 
қол салуға әрекеттену бойынша, 2017 
жылдың 4 айында - 158 жағдай, ал 
2018 жылы - 107 жағдай тіркелген. 
Өзіне-өзі қол салу әрекеті 32 
процентке төмендеген», - деп атап өтті 
Омбудсмен «Балаларға арналған әділ 
сот: нәтижелер, инновациялар және 
одан әрі дамуы» конференциясында. 

Балиева бұл көрсеткішке ерте 
қуанбауды, балалар арасындағы 
суицидті толық жойғанша жұмыс істеу 
қажеттігін айтты және 2017 жылы 114 
баланың суицидтен құтқарылғанын 
еске салды. «Қазір бұл балалар 
- біздің достарымыз, бізбен бірге 
жұмыс істейді. Бәлкім, болашақта 
жасөспірімдер арасындағы суицидтік 
райдың алдын алатын қоғамдық 
балалар қозғалысын құратын 
шығармыз», - деп өз сөзін толықтырды 
Зағипа Балиева. 

Бұған дейін Омбудсмен 
Қазақстанда балалардың құқықтары 

мен міндеттемелері жүйеленетін жаңа 
Балалар кодексі әзірленіп жатқанын 
хабарлаған еді.  «Біз үш заң жобасын 
әзірледік және Балалар кодексінің 
тұжырымдамасын әзірлеуге кірісіп 
кеттік. Әрине, қазір дайын деп 
айтуға келмейді. Әзірге, осы үш заң 
жобасымен айналысамыз, оның 
ішінде «Бала және сот әділдігі» заң 
жобасы да бар. Кодексті әзірлеуде 
ғалымдарымыздың еңбектерімен 
таныстық, бірнеше докторлық 
диссертациялар бар, халықаралық 
үлгілер бар», - деді Омбудсмен 
конференция барысында. 

Оның айтуынша, жаңа 
Кодекстен бала және баламен 
жұмыс істейтіндер өз құқықтары 
мен міндеттемелері туралы барлық 
ақпаратты таба алады. «Осында 
отырған барлық қатысушылар 
кодексті жетілдіруге атсалысады 
деп ойлаймын. Себебі, бізге бала 
және баламен жұмыс істейтіндер 
өз құқықтары мен міндеттемелері 
туралы барлық ақпаратты таба 
алатын кодификацияланған заң 
керек. Шын мәнінде, бәріміз бірігіп, 
үлкен жұмыстың іргетасын қалап 
жатырмыз. Балаларға арналған 
сот әділдігіндегі ең үздік әлемдік 
тәжірибелер, үздік дағдылар міндетті 
түрде ескеріледі», - деп өз сөзін 
түйіндеді Зағипа Балиева.

inform.kz 

Түрмелік 
реформалар 

бойынша дәріс 
берді 

2018 жылдың 19 мамырында ҚР 
ІІМ Ш.Қабылбаев атындағы Қостанай 
академиясына  Астана қаласынан түрмелік 
реформалар бойынша ұлттық сарапшы 
PhD, заң ғылымдарының кандидаты 
қауымдастырылған профессор (доцент) 
Е.А.  Саламатов келді.

Профессор Е. Саламатов күндізгі 
оқыту факультетінің 3-курс курсанттарына 
«Халықаралық құралдарды анықтау 
гуманитариясының  қылмыстық заңнамасы» 
атты дәріс сабағын жүргізді.  Дәріс барысында 
Е. Саламатов Қазақстан Республикасының 
қылмыстық және қылмыстық-атқару 
заңнамасынадағы сонғы  өзгерістергее назар 
аударды.

Офицерлер мен курсанттар ерекше мұқият 
көңіл бөліп тындады, өздерін қызықтырған 
сұрақтарын қойды, дәріскер қойылған 
сұрақтарға толыққанды жауап берді. 

А.  ҚОЖАХМЕТ,
ҚР ІІМ академиясы  Қылмыстық, 

қылмыстық-атқару құқығы және 
криминология кафедрасының 

оқытушысы 
полиция капитаны

3 мамыр 2018 ж.

Колониядағы «Ашық есік күні»

Қоғамдық балалар қозғалысын 
құратын шығармыз...

Темір жол – аса 
қауіпті аймақ

Жазғы демалыс уақыты қарсаңында 
жасөспірімдер қылмыстарын ескерту және 
алдын алу, балалардың түнгі уақытында 
тұрғын жайларынан тыс жерлерде заңды 
өкілдерінсіз жүруін болдырмау мақсатында іс-
шара өткізілді.

Бұл іс-шарада сондай-ақ, балалардың жарақат 
алуларын, жазатайым оқиғаларын ескерту, 
жазғы демалыс уақыты кезеңінде кәмелетке 
толмағандардың жолаушылар поездарында 
әйнектерді сындыруын болдырмау үшін теміржол 
ұйымдарының жұмыскерлерімен, сондай-ақ, білім 
беру органдарының өкілдерімен бірге Құсмұрын 
кентінің оқу орындарының жұмыскерлеріне 
және 4-11 сынып оқушыларына "Темір жол – аса 
қауіпті аймақ" тақырыбына дәріс оқылды, онда 
оқушылардың назарына адамдардың темір 
жолдарында болуының негізгі қауіпсіздік шаралары 
жеткізілді.  

        Сонымен қатар әкімшілік және қылмыстық 
құқық бұзушылықтары үшін жауапкершілігі 
түсіндірілді. Сондай-ақ, темір жол жарақатын 
алу бойынша статистика келтіріліп, өмірдегі 
шынайы темір жол жарақаттарын алу жағдайлары 
жеткізілді. 

  Е. ЕЛУКЕНОВ, 
 Құсмұрын ст. Жпб бастығы

полиция капитаны 


